
                Milurteko helburuak: Hiesari, paludismoari eta bestelako gaixotasunei
   aurre egitea.
   Egun on, lehendakari andrea, legebiltzarkideak, irakasle eta 2. eta 3.
   DBHko ikasleak.
   Lehenik eta behin zuen arreta eskertu nahi dugu, eta bide batez
   gurekin etorri ez diren Toki Ona Institutuko gure ikaskideei eskerrak
   eman nahi dizkiegu hemen aurkezten dugun lana egiteko izandako
   proposamen eta laguntzagatik.
   Nazio Batuen Erakundeak 2000. urtean helburu batzuk zehaztu zituen,
   gizateriak horietarako urratsak emateko, planetako pertsona guztiok
   bizitzeko baldintza duinak edukitzeko. Horiek dira Milurtekoaren
   Helburuak. Hamabost urteko epean munduko herrialde guztiek ahaleginak
   egin eta baliabideak bideratu beharko dituzte guztiontzat izango diren
   gizakien garapen jasangarria lortzeko
   Zortzi dira Milurteko horiek, baina guk bakarra aukeratu dugu hemen
   zuen aurrean solasteko: Hiesari, paludismoari eta bestelako
   gaixotasunei aurre egitea. Zortzi helburu izanik, eta guztiak oso
   garrantzitsuak, batek baino gehiago galdetuko dio bere buruari
   zergatik aukeratu dugun hau. Erantzuna oso sinplea da: Guztietan
   gehien nabarmentzen delako eta, zoritxarrez, gero eta zabalduago den
   eritasuna delako. Bide batez gehiago ezagutu dugu zer diren
   tuberkulosia eta hiesa. Egunean milaka eta milaka pertsona dira
   gaixotasun honengatik hitzen direnak eta parlamentu honetan honi buruz
   hitz egitea oso baliagarria dela uste dugu.
   Hiesa sendatzen duen botika ez dute oraindik aurkitu, baina
   prebentziorako badira hainbat botika. Hau berez, oso albiste ona da,
   baina Sahara azpiko Afrikan ez dute botika erosteko dirurik. Ondorioz,
   bereizketa bat egin daiteke: hiesa lehen munduan gaixotasun kroniko
   bat bihurtzen ari da, eta herrialde azpigaratuetan oso gaixotasun
   hilkorra, irtenbiderik gabea, pobrea eta hiesa izan ezkero hiltzera
   kondenatua zaudelarik.
   Gainera prebentzio neurriak eta HIESAren kontrako borroka baino askoz
   ere azkarrago hedatzen ari da izurria. 2006aren amaieran, gutxi
   gorabehera 39,5 milioi pertsona bizi ziren GIBarekin (bost urte
   lehenago baino 2,6 milioi gehiago). Gehienak Sahara azpiko Afrikan
   bizi ziren eta kutsatutakoen ia erdia emakumezkoak dira.
   Sahara azpiko Afrikak HIESAren kontrako borrokarako jaso behar zituen
   funtsetatik % 60 besterik ez du jaso. Gaixotasunari aurre egiteko
   neurri
   eraginkorragoak hartzen ez badira, 2025ean 90 milioi pertsona
   kutsatuta egon
   daitezke Afrikan.
   Gaixotutako biztanleen % 28k soilik dauka erretrobirusen kontrako
   botikak hartzeko aukera. Farmazia industriak oztopoak jartzen ditu
   oraindik ere estatu pobreenek, gaixotasunak gogorren astindu dituenak,
   botika generikoak eskuratu ditzaten.
   Ikusten duzuen bezala arazo honi mutur askotatik heldu dakioke:
   hildakoen kopuru lotsagarria, horietako gehienak herrialde pobreetako
   biztanleak direla, botika enpresa handien jarrera… baina gure asmoa ez
   da inor aspertzea, errealitatea islatzea eta agerian jartzea baizik.
   Bukatzeko Estatu Batuetako lehendakari izan zen Bill Clintonen hitz
   batzuk ekarri nahi ditugu gogora: «Hiesa dragoi handi bat da, eta
   milioika pertsonek elkarlanean egin behar diote aurre”

